IMPACTOS DA VÍA RÁPIDA DO MORRAZO   

Esta vía rápida sería o principal atentado ambiental dos últimos anos no Morrazo, tanto polas afeccións directas da vía como polas indirectas que conleva, e quizabes definitivo para varios espacios naturais xa bastante degradados.  
 Tres espacios naturais do Morrazo que a Xunta inventariou no seu día como espacios protexibles, xunto con outros 61 do resto da Galiza (Caurel, Ancares, Caaveiro,...), e que en teoría teñen xa unha protección, veríanse fortemente alterados pola vía rápida. Estamos a falar do dunar "Nerga-Barra", dos "Montes do Morrazo" e do "Carballal de Coiro", a maior carballeira costeira das Rías Baixas. E non queda aí a cousa. Tamén arrasa zonas como o Río da Fraga ou a Poza da Moura, uns dos principais referentes paisaxístico-culturais do Morrazo. 

Propiciaría a degradación de toda a franxa costeira, en especial as zonas de praias, que non en balde son o principal atractivo turístico do Morrazo. A zona de praias é limitada e a súa capacidade de acollida a persoas e vehículos tamén. Non cabe proxectar traer a milleiros de visitantes máis a pasar o día, sen antes estudiar esa capacidade e ordenar os recursos e os accesos a eles en función da súa conservación, pois doutro xeito estaríase a matar a galiña dos ovos de ouro. 
É fácil decatarnos de que en zonas como a de Barra non collen xa os coches que hai no veran. En poucos anos o máis importante ecosistema dunar da provincia pódese convertir nun aparcamento. (Esto xa está a pasar hoxe)  
  

· A vía rápida, por cortar ducias de camiños, incluída a Ecorruta do Morrazo, roteiro de longo percorrido homologado (G.R. 59), e polos danos ecolóxicos que conleva, viría a hipotecar o desenvolvemento dun plano turístico de futuro, baseado na promoción dos recursos naturais do Morrazo e no sendeirismo, ademáis de limitar moito o uso social do monte e os seus traballos tradicionais, producindo un maior desligamento entre natureza e sociedade. 

· Produciríase unha excesiva ocupación de terreo agrícola, aterrando vales como o de Anguieiro en Coiro ou o da Ameixoada en Moaña. Estas zonas son ecosistemas antrópicos tradicionais do Morrazo fundamentais para soster as economías familiares, ademáis de numerosas formas de vida de especies vexetais e aínda animais. 

A afección forestal é importante, levando grandes extensións de bosque repoboado con especies autóctonas, co esforzo de moitos anos de traballo dos comuneiros das parroquias do Morrazo, ademáis de áreas de lecer situadas en fermosos e tranquilos lugares, como a dos Lagos, en Carballal, Coiro.

As alteracións na paisaxe serían gravísimas e irreversibles, recoñecendo no propio proxecto o seu carácter crítico, e isto, a pesar de que en todo momento tratan nese estudio de quitar importancia aos valores estéticos e paisaxísticos do Morrazo. A obra movería da orde dos 267 metros cúbicos de terra por cada metro lineal, o que na práctica traduciríase en fortes desmontes e terrapléns que provocarían unha longa fenda a media ladeira dos nosos montes. 

A continuación pode verse o corte que se daría ao monte do Castro Liboreiro en A Portela (Bueu). Unha trincheira de 110 m de ancho por 80 m de fondo, cinco metros por detrás das últimas casas de A Portela.

Un lugar emblemático e significativo para a comarca pola súa beleza e polas tradicións e lendas que hai no seu entorno, é a Poza da Moura. Segundo as últimas modificacións ao proxecto de vía rápida, xa nunca máis teriamos a vista da fervenza pois quedaría tapada por un viaducto. 

Se o proxecto de 1994 retirouse porque producía un impacto inadmisible, como recoñeceu o Sr. Cuiña, xa que movía un volume de desmontes de *1.993.875 m3 de terras,... ¿cómo se podería admitir este último, que movería *4.798.000 m3? 

(*) Datos incluídos nos Estudios Informativos elaborados pola CPTOPV.

AFECCIÓNS ÁS AUGAS

· Especialmente afectado veríase o réxime hidrolóxico, tanto das augas superficiais como das freáticas, ao cortarse o seu fluxo natural.  

O corte feito no monte para construcción dunha vía rápida provoca:

A: Corte e afloramento de veas de auga.

B: Ao encauzar todalas augas que corta, ademáis das que recolle a propia vía, e conducilas aos pequenos ríos existentes, aumentaría a posibilidade de provocar riadas e asolagamentos nas zonas baixas, perigo do que, ata o momento, a nosa comarca vense librando.

C: Seca de fontes e mananciais.

D:  Baixada do nivel da auga nos pozos de toda a zona que queda por debaixo da estrada.

· Consecuencias previsibles:

· Erosión e arrastre de materiais dos cursos altos, onde pola mayor pendente do terreo as augas baixarán con máis forza.

· Descalzado das cepas das árbores das ribeiras afectando á súa base de sustentación.

· Perda de terreos das veigas lindantes cos ríos.

· Socavación de terras e posible derrubamento de muros e edificacións levantadas nas beiras dos ríos sen ter respectado zonas de servidume nin de seguridade.

· Danos á estructura e funcionamento de muiños.

· Deposito de terras nos cursos baixos do ríos, coa anulación dos actuais cauces, desbordamentos e apertura de novos cauces.

· Taponamento das saídas dos ríos que se atopan canalizados, con pasos angostos, ou conducidos por tuberías longas e de seccións insuficientes para estes continxentes, non previstos con anterioridade.

· Anegamento das zonas baixas, destrucción de cultivos e inutilización das terras de labor a causa das lamas sedimentadas.

· Danos a vivendas, locais comerciais e industrias situadas nas marxes dos ríos ou en antigas zonas húmidas desecadas, sen ninguna prevención sobre estes, agora previsibles, acontecementos.

· Danos á calidade das augas e dos fondos mariños pola aportación de augas turbias que provocarán a sedimentación de limos sobre os fondos, afectando ó marisco de area. 

La Voz de Galicia.                                                                              6 de septiembre de 2000_
El alarmante descenso del nivel de los depósitos obliga al Ayuntamiento a recargarlos con cisternas

Las obras del túnel de la A-6 podrían dejar Pedrafita sin agua al dañar los acuíferos

Primero fue un desplome, luego grietas en las casas y ahora daños, parece que irreparables, en los acuíferos que suministran agua a la población.

La Voz de Galicia.                                                                                    22 de abril de 1999

La lluvia y la tierra de las obras de la autopista anegan varias casas de Vigo

Aterramientos por el derrumbe de taludes, anegación de los accesos a las fincas, acumulación de tierras en las propiedades, impago de las expropiaciones y anulación de manantiales y pozos, son algunas de las consecuencias que los vecinos de las parroquias viguesas de Beade, Bembrive o Valladares citan de carrerilla acostumbrados a repetirlo una y otra vez. Desde que se iniciaron las obras vienen apuntando del peligro que supone la concentración de aguas. 

Los vecinos llevan dos años sin poder acceder a sus propiedades al encontrarse cortado el paso por las obras, sin ofrecer otras vías alternativas.
¡COA VÍA RÁPIDA POLO MONTE,

TODOS SOMOS AFECTADOS!

· PATRIMONIO ARQUEOLÓXICO AFECTADO POLA VÍA RÁPIDA DO MORRAZO

Impacto crítico e severo:

· Regueiriño (GA36029023).

· Castro e Petroglifos de Montealegre (GA36029024).

· Devesa de Abaixo (GA36029002).

· Devesa do Rei (GA36029035).

· Abrigos de Monte da Pena (GA36029001).

· Zona arqueolóxica dos Remedios (GA36029038).

· Petroglifo de Gondarán (GA36008041). 

· Os Laguiños (GA36008037).

· Abrigo da Portela

· Castro Liboreiro e petroglifos (GA36008040) (GA36004006).

Afección no contorno:

· Xacemento A Fontenla (GA36029026).

· Petroglifo da Fontenla (GA36029017).

· Pedra do Navío (GA36029036).

· Petroglifo da Borna (GA36029005).

· Petroglifo Chan do Caeiro (GA36029006).

· Petroglifos de Pozo Garrido (GA36029007).

· Grupo II de Petroglifos de A Escada (GA36029009).

· Petroglifo Rega Pequena (GA36029034).

· Castro das Cidades (GA36029030).

· Monte da Pena (GA36029001).

· Castro de Pedralán (GA36008034).

· Igrexa de Coiro. (GA36008032).

· Monte do Castro. (GA36029037).

· O Casal. (GA36029010).

· Petroglifo das Abelaires. (GA36008025) (GA36004007).

· Tomada de Martínez. (GA36004003).

· Mámoa nº 2 de Tomada de Martínez. (GA36004018).

· O Curral. (GA36008027).

Destes vinte xacimentos, nove son grabados ou conxuntos rupestres  declarados por lei como Bens de Interese Cultural, polo que de acordo co disposto no artigo 9 da lei 16/85, de 25 de xuño, gozan dunha singular protección e tutela, a mesma que ten a Catedral de Santiago. Estes bens de interese cultural, ó igual que o patrimonio etnolóxico, en atención ó disposto no artigo 14.2 e 18 da citada lei 16/85, de 25 de xuño, e no artigo 36 da lei 8/95, de 30 de outubro, deben reputarse como bens inmobles, sendo inseparables do seu entorno e non podendo procederse ó seu desprazamento.

· IMPACTO SOBRE A POBOACIÓN. Afección a vivendas e anexos, ocupación de solo agrícola, desvalorización de terreos, dificultades de comunicación. 

Preténdese con este proxecto evitar a expropiación de vivendas, pero nada se di dos efectos negativos que terán que padecer centos de casas que quedarán nas proximidades da vía: afección e imposibilidade de realizar reformas, illamento de parte das propiedades, proximidade de cortes e recheos, impacto de terras sobre as veigas, ruído, contaminación do aire,... todos elementos que producirán unha mingúa na calidade de vida da poboación, perda de riqueza e desvalorización das propiedades.

¡Que verde era o meu eido! 

Queren deixarnos tranquilos dicindo que non van expropiar casas. 

Vendo o resultado, mellor sería a expropiación que pasar o resto dos días aburrido polo ruído, e sen durmir tranquilos pensando o que nos pode caer enriba. 

E cando non o soportes máis, ...  

¿¿¿a quen lle vendes esta casa???

Se temos a sorte de que non poida caer nada de enriba, pode que tampouco durmamos escoitando a terra que se move debaixo da casa, que fará que atopemos de cando en vez, algunha que outra greta “sen importancia”.

Faro de Vigo             13 de marzo de 2001

Las vibraciones causadas por el tráfico agrietan las viviendas lindantes

“A casa vibra co tráfico dos camións e hai gretas que dende un par de anos van abríndose máis”

“Quero a expropiación da miña casa. Non quero vivir aquí”

· CUSTO ECONÓMICO. O feito de que esta obra custe máis de 10.000 millóns de pesetas, debera ser argumento suficiente para buscar outras solucións. 

A necesidade de construír vías e vehículos que permitan ir máis rápido, non se cuestionan nunca e goza do consenso político xeral en tódolos niveis da administración, aínda que dita necesidade non resiste comparación con outras de tipo social ou ambiental moito máis urxentes, ás que non se dedica nin tanta atención nin tantos investimentos.

A construcción dun vial destas características provoca a maioría das veces un aumento do orzamento inicial debido ás dificultades técnicas coas que se enfronta, ademais de atrasos nos prazos de finalización, posibles modificacións do trazado,... 

Cunha dotación presupostaria semellante poderiaselle ofrecer á cidadanía unha serie de servicios que beneficiarían de forma directa á comarca redundando nunha mellor calidade de vida para tódolos veciños. ¡Ao fin e ao cabo son os cartos de todos!

Temos nesta comarca necesidades máis urxentes que merecerían tal inversión:

	SANIDADE:
	Hospital comarcal, ambulatorios, centros de saúde,...
	1.850.000.000 ptas.

	CULTURA:
	Auditorios, centros multiusos, bibliotecas, museos municipais, protección do patrimonio, conservatorios-escolas de música,...
	1.976.000.000 ptas.

	DEPORTE:
	Piscinas, pistas polideportivas,...
	2.640.000.000 ptas.

	EDUCACIÓN:
	Pavillóns polideportivos, bibliotecas escolares,...
	1.346.000.000 ptas.

	MEDIO AMBIENTE:
	Protección de espacios naturais, prevención de incendios, xestión integral de residuos, mantemento de sendeiros, centros de interpretación, albergues,...
	1.745.000.000 ptas

	
	TOTAL:
	9.557.000.000 ptas.

O río Bouzós, antes de discurrir por debaixo da rúa Noria (Cangas), sortea edificacións e introdúcese por estreitos tubos.


Nun día de fortes chuvias, o seu caudal incrementariase en 7.710.120 litros por día*, recollidos pola vía rápida.





O Señal, Longán, Reboredo, Romarigo,... pódense ver gravemente afectados.


(* ) Cálculos baseados nas maiores chuvias caidas en Cangas nos últimos anos.

O rego de Caeagua (Meira), serpentea entre eidos e vivendas o seu cauce de menos de 1 m de ancho.


A vía rápida podería chegar a aportar a este rego a cantidade de 5.773.680 litros por día.

